
“மார்கழிப் பறங்கிப் பூவை

வாயிற்கோ லத்தில் வைப்பார் ;

கூர்கொளும் வாழைப் பூவைக்

குழம்பாக்கி இலையில் வைப்பார் ; 

சீர்கொளும் முல்லைப் பூவைச்

சிறந்திடக் குழலில் வைப்பார் : 

தூர்கொளும் எருக்கம் பூவைச்

சுடுகாட்டில் அன்றோ வைப்பார் !







நண்பரிற் கூட இந்த

நால்வகை உண்டே, அத்தான்@ 

திண்ணையில் அம்ர்ந்து செல்வோர்;

தெருவோடு பேசிச் செல்வோர் : 

உண்ணவும் இட்டு வந்தால்

உட்கார்ந்து தின்று செல்வோர் : 

பெண்ணோடு துயிலும் இன்பப்

பேழைக்கும் வந்து செல்வோர் !

